
Ágrip 

Í þessari ritgerð er skoðað samband byggingarlistar og steindra glugga í tveimur 

kirkjum á Íslandi sem byggðar voru á tímabilinu 1958 - 1971.  Fjallað verður um 

glerlistaverk Gerðar Helgadóttur í Kópavogskirkju og glerlistaverk Leifs Breiðfjörð í 

Bústaðakirkju. Til að kynnast sambandi þessarra tveggja listgreina betur verður farið 

yfir vegferð og hlutverk steinda gluggans og fjallað um breytingar sem áttu sér stað í 

byggingarstíl á Íslandi eftir síðari heimsstyrjöldina. Kópavogskirkja og Bústaðakirkja 

eru báðar módernískar kirkjur sem byggðar voru eftir nýjum hugmyndum þess tíma.  

Breyttar kirkjubyggingar kölluðu á ný listaverk og urðu steindir gluggar vinsælir í 

nýjum kirkjum.  

Spurt verður um vinnuferlið, hverju þurfi að huga að við gerð steindra glugga og 

hvernig arkitektar og listamenn unnu saman á meðan á ferlinu stóð. Leifur lagði mikla 

áherslu á mikilvægi þess að gott samband væri á milli arkitekts og listamanns. Einnig 

fjallar hann mikið um hvernig vinna átti steindan glugga svo vel takist til. Í heimildum 

sem til eru um vinnuferli Gerðar fjallar hún frekar um glerlistaverk sín sem sjálfstætt 

listaverk og ekki í samhengi við arkitektúr byggingarinnar þar sem gluggarnir standa. 

Inngangur 

 

Í kjölfar síðari heimsstyrjaldarinnar urðu miklar breytingar á ekki eingöngu íslenska 

hagkerfinu heldur einnig íslenskri byggingarlist og kirkjulist. Vegna fólksflutninga úr 

sveitum til Reykjavíkur í leit að vinnu hjá Bretum þurfti stærri kirkjur sem einnig 

þjónuðu nýjum hugmyndum manna um félagslegra kirkjustarf. Stærri kirkjubyggingar 

kölluðu á öðruvísi og stærri kirkjulistaverk sem jafnvel fylltu heilu veggina eða 

gluggana. Hlutverk listamannsins var því orðið mjög áhrifamikið og listaverkið 

jafnvel orðið hluti af arkitektúr kirkjunnar. Módernisminn hafði einnig mikil áhrif á 

íslenskar kirkjubyggingar en megin einkenni stefnunnar voru að hanna hús eftir því 

hlutverki sem þau ættu eftir að þjóna. Nýtt voru til þess ný efni svo sem stál og 

steinsteypu en þau efni buðu uppá fjölbreyttari form. 

 Kópavogskirkja sem byggð var á árunum 1958-1962 og Bústaðakirkja sem 

byggð var á árunum 1966-1971 eru mjög ólíkar kirkjur en þær fylgja báðar 

módernískum hugmyndum. Báðar nýta þær þessi nýju efni, stál og steinsteypu til 

fullnustu og fylgja ekki hinu hefbundna kirkjuformi. Kirkjurnar eru einnig báðar 

byggðar eftir hugmyndum um félagslegra kirkjustarf og bjóða uppá rúmgóða kirkju 

og aðstöðu fyrir safnaðarheimili. 

Í þessari ritgerð verður skoðað samband byggingarlistar og steindra glugga. 

Fjallað verður um glerlistaverk Gerðar Helgadóttir í Kópavogskirkju og glerlistaverk 

Leifs Breiðfjörð í Bústaðakirkju.  

Til þess að kynnast sambandi þessarra tveggja listgreina betur verður farið yfir 

vegferð og hlutverk steinda gluggans á Íslandi, en saga íslenskrar glerlistar er mjög 

ung og hefst ekki fyrr en um miðja tuttugustu öld.  

Þar á eftir verður fjallað um breytingar sem áttu sér stað í byggingarlist á 

Íslandi í kjölfar síðari heimsstyrjaldarinnar. Módernisminn var ríkjandi á þessum 

árum en stefnan fylgdi þeim hugmyndum að hús ætti að hanna eftir því hlutverki sem 

það á að þjóna.  

Fjallað verður um arkitekta og byggingarstíl Kópavogskirkju og Bústaðakirkju 

og erlend áhrif. Næst verður fjallað um glerlistaverk Gerðar Helgadóttur  í 

Kópavogskirkju og glerlistaverk Leifs Breiðfjörð í Bústaðakirkju. Skoðaðir verða 

listferlar Gerðar og Leifs og rýnt í glerlistaverkin sjálf.  

Spurt verður um vinnuferlið, hverju þurfi að huga að við gerð glugganna og 

hvernig unnu arkitektar og listamenn saman á meðan á ferlinu stóð? 

Ástæða þess að ég hef valið að fjalla um þessi tvö verk í þessum tveimur kirkjum er 

sú að kirkjurnar eru mjög ólíkar og einnig steindu gluggarnir sem skreyta þær. 

Listamennirnir voru ólíkir og störfuðu á mismunandi tíma, auk þess sem þeir sóttu í 

ólíkar hefðir. Misvel gekk að finna heimildir um efnið. Ekki er til mikið af heimildum 

um hvernig samstarfið var á milli listamannanna og arkitektanna. Mikið er hinsvegar 

til af heimildum þar sem Leifur fjallar um mikilvægi þessa sambands og hvernig 

vinna eigi steindan glugga svo vel takist til. Í viðtölum sem tekin hafa verið við Gerði, 

fjallar hún frekar um glerlistaverk sín sem sjálfstætt listaverk og ekki í samhengi við 

arkitektúr byggingarinnar þar sem gluggarnir standa. 

1. Sögulegt yfirlit 

1.1.Steindir gluggar 

 

Gler hefur fylgt manninum frá upphafi siðmenningar til ýmissar notkunar og skrauts. 

Eins og Aðalsteinn Ingólfsson listfræðingur bendir á, þá hefur glerið öldum saman 

heillað skáld og spekinga vegna ólíkra eiginlega þess, hörku og gegnsæis, um leið og 

það er tákn hins tæra og fullkomna. Þess vegna má finna tilvísanir í glerið í mörgum 

þjóðsögum og ævintýrum svo sem glerkastala,
 
glerfjöll, glerskó, glerbúr og glervötn. 

1
 

Gler er í dag hluti af daglegu lífi almennings um víða veröld og er glerlistin fjölbreytt. 

Hér verður  þó einungis fjallað um einn anga þeirrar listgreinar, steinda gluggann. 

 

Birta, blýlínur, gler og litur er undirstaða steinda gluggans. Blýlínurnar móta 

myndefnið og birtan vekur upp litina í glerinu sem dreifir sér líkt og ljósgeislar í 

rýminu þar sem gluggarnir standa. Steint gler er dregið af sögninni að steina, sem 

þýðir að mála á gler. Glerið er þó yfirleitt ekki málað heldur er notað glært eða 

mismunandi litað gler.
2
  

Í upphafi voru steindir gluggar notaðir til að upplýsa ólæsan almenning um 

guðspjöllin
3
 og voru gluggarnir því skreyttir með með biblíulegum myndum.

 
Í dag 

sýna margir steindir gluggar hinsvegar óhlutbundna og huglæga tjáningu þar sem 

einblínt er á túlkun hins æðra með formum, litum og birtu.  

Þegar fjallað er um steinda glugga er óhjákvæmilegt að fjalla um ljósið. Hvort 

sem glerlistaverk er figúratíft eða óhlutbundið þá tengist ljósið alltaf glerlistaverkinu 

því það þarf á ljósinu að halda til að njóta sín sem best.  Ljósið er sérstaklega táknrænt 

í kristinni trú. Í fyrstu Mósebók stendur ,,Guð sagði verði ljós og það varð ljós. Guð sá 

að ljósið var gott og greindi ljósið frá myrkrinu”.  Jesú er einnig kallaður ljós 

heimsins í Jóhannesarguðspjalli 8:12. ,,Ég er ljós heimsins. Sá sem fylgir mér, mun 

ekki ganga í myrkri, heldur hafa ljós lífsins”. 
4
  Birta steinda glersins vísar þannig til 

æðri veruleika og endurspeglar ljós Jesú sem skín niður á söfnuð sinn og sýnir 

náðarbirtu hans.  Eiginlegur faðir gotneskrar byggingarlistar, Suger ábóti sagði að 

,,ljómandi gluggarnir” í kirkju hans, St. Denis, eigi að ,,varpa ljósi á hugarfylgsni 

                                                 
1
 Aðalsteinn Ingólfsson, Leifur Breiðfjörð, Mál og menning, Reykjavík, 1995, bls. 4. 

2
 Gísli Sigurðsson, ,,Birtan gefur glerinu líf“ í Lesbók Morgunblaðsins, 24.12.1983. bls. 13. 

3
 Aðalsteinn Ingólfsson, Leifur Breiðfjörð, bls. 4. 

4
 Dr. Gunnar Kristjánsson, ,,Ljós og gluggar”, í Lesbók Morgunblaðsins 30.03.1988, bls. 9. 

mannanna og venja þá við náðarbirtu Guðs”.
5
 Steindir gluggar hafa því gegnt stóru 

hlutverki í trúboði kirkjunnar og birta þeirra þótt svo máttug að hún hefur verið talin 

geta gefið fólki tilfinningu fyrir því hvernig er að vera undir náðarbirtu Guðs. 

 

Steindir gluggar eiga sér langa sögu. Lengi er vitað til þess að menn hafi haft glugga í 

híbýlum sínum og til dæmis voru í hinu forna Rómarveldi til ógagnsæir grænleitir 

glergluggar. Á fjórðu öld er fyrst vitað til þess að litað gler hafi verið í hinni kristnu 

Rómarborg og á níundu öld er fyrst getið um steinda glugga í kirkjum. Um árið 

þúsund voru myndgluggar orðnir þekktir og voru það einkum Benediktmunkar sem að 

helguðu sig gerð þeirra. Glerlistin náði hápunkti á tólftu og þrettándu öld í gotneskum 

kirkjum, einkum í Frakklandi þar sem dómkirkjan Chartres er með þeim frægari en 

hún var gerð á fyrri hluta þrettándu aldar. Á sautjándu og átjándu öld fækkaði 

steindum gluggum vegna trúarstríða í Evrópu sem leiddi til þess að margir 

kirkjugluggar voru brotnir. Einnig hafði barrokkstíllinn áhrif á fækkun glugganna á 

þessum tíma, sérstaklega í kaþólskum kirkjum. Mönnum þóttu þeir vera gamaldags og 

krafðist barrokkstíllinn einnig góðrar dagsbirtu svo að innanhússkreytingar nytu sín 

betur. Steindir gluggar minnkuðu dagsbirtuna og voru því víða fjarlægðir
6
.  Vinsældir 

steinda gluggans í kirkjubyggingum jukust aftur eftir seinni heimsstyrjöldina en þá 

urðu kaflaskil í sögu hans.
7
 Eftir síðari heimsstyrjöldina varð mikil uppbygging í 

Evrópu eftir eyðileggingar stríðsins. Menn þráðu að byrja uppá nýtt eftir hörmungar 

styrjaldarinnar og búa til hlýlegra og mannúðlegra umhverfi sem fæli um leið í sér 

skírskotun til andlegra verðmæta. 
8
 Fólk þurfti á fegurð og hlýleika að halda í 

umhverfi sínu og átti kirkjan stóran hlut í að fegra umhverfið. 

Á síðustu áratugum hefur steinda glerið náð mikilli útbreiðslu en víða má sjá 

glerlistaverk í opinberum byggingum og stofnunum s.s. sjúkrahúsum, veitingastöðum, 

bönkum, sundlaugum og félagsheimilum. Hlýleg birtan dreifðist því  frá veggjum 

kirkjunnar yfir í opinberar byggingar. Var það ef til vill tilgangur manna að efla hið 

andlega með því að dreifa kirkjulegum ljóma víðsvegar í umhverfinu. 

 

                                                 
5 Aðalsteinn Ingólfsson, Leifur Breiðfjörð, Mál og menning, Reykjavík, 1995. Bls. 4. 
6 Saint Martin of Tours Catholic Parish,  The Decline and Temporary Demise of Stained Glass, seinast 

ótt: 05.05.2014, http://louisville-
catholic.net/StainedGlass/HomiliesinGlass/TheDeclineandTemporaryDemiseofStainedGlass/tab
id/416/Default.aspx. 
7 Dr. Gunnar Kristjánsson, ,,Ljós og gluggar”, í Lesbók Morgunblaðsins 30.03.1988, bls. 8. 
8 Aðalsteinn Ingólfsson, Leifur Breiðfjörð, bls. 20. 

1.2.Steindir gluggar á Íslandi 

 

Íslendingar voru lengi að átta sig á menningarlegri og sálfræðilegri þýðingu þess að 

prýða opinberar byggingar listaverkum. Lengi vel voru listskreytingar í opinberum 

byggingum á Íslandi aðallega málverk og skúlptúrar sem fengnir voru til skreytingar 

eftir að byggingin var fullbyggð og voru því ekki hluti af hönnunarferli hennar.
9
 

Íslendingar sköpuðu ekkert úr gleri fyrr en á tuttugustu öld svo kunnugt sé.
10

 

Blómaskeið steinda gluggans í Evrópu á þrettándu og fjórtándu öld náði því ekki til 

Íslands. Ekki var búið til steint gler hérlendis og langt að sækja svo viðkvæmt efni. 

Það var ekki fyrr en farið var að byggja módernískar kirkjur hér á landi um miðja 

tuttugustu öld, en þá hefst fyrst saga steindra glugga á Íslandi.
11

 Árið 1955 gerði 

Gerður Helgadóttir tvo glugga fyrir kapellu Elliheimilsins í Reykjavík og ári síðar hélt 

Nína Tryggvadóttir sýningu á steindum gluggum í Landsbókasafninu í Reykjavík.
12

 

Fyrstu steindu gluggarnir sem gerðir voru af Íslendingi fyrir íslenska kirkju voru 

gluggar Finns Jónssonar og Guðmundar frá Miðdal fyrir Bessastaðakirkju árið 1956.
13

 

Þeir voru reyndar framleiddir í Bretlandi en fyrsti steindi glugginn í íslenska kirkju 

sem var alfarið unninn af Íslendingi var hins vegar gluggi Gerðar Helgadóttur  sem 

hún gerði fyrir Saurbæjarkirkju ári seinna.
14

 Gerður Helgadóttur og Nína 

Tryggvadóttir voru frumkvöðlar á sviði glerlistar hérlendis og unnu þær reglulega að 

steindum gluggum á starfsferli sínum, aðallega fyrir kirkjur. Í lok sjöunda áratugarins 

myndaðist nokkurra ára tómarúm í sögu íslenska steinglersins eða þar til Leifur 

Breiðfjörð kom til skjalanna og hélt sína fyrstu einkasýningu árið 1969 þar sem hann 

sýndi glerlistaverk. Leifur var fyrstur til að helga sig glermyndalistinni á Íslandi. 

Hann var einnig fyrstur hérlendis til að opna verkstæði fyrir steint gler en Gerður og 

Nína framleiddu sín verk á erlendum verskstæðum og voru þau unnin af erlendum 

handverksmönnum. 
15

 Steindir gluggar þykja mikil prýði í íslenskum kirkjum og eru 

                                                 
9 Aðalsteinn Ingólfsson, Leifur Breiðfjörð, bls. 20 og 28 
10 Aðalsteinn Ingólfsson, Leifur Breiðfjörð, bls. 4. 

11
 Dr. Gunnar Kristjánsson, ,,Ljós og gluggar”, í Lesbók Morgunblaðsins 30.03.1988, bls. 9. 

12 Aðalsteinn Ingólfsson, Leifur Breiðfjörð, bls. 4. 

13
 Dr. Gunnar Kristjánsson, ,,Ljós og gluggar”, í Lesbók Morgunblaðsins 30.03.1988, bls. 8. 

14 Elín Pálmadóttir, Gerður: Ævisaga myndhöggvara, Listasafn Kópavogs - Gerðarsafn, 1985, bls. 97. 
15 Aðalsteinn Ingólfsson, Leifur Breiðfjörð, bls. 4-9. 

fjölmargir íslenskir listamenn sem hafa numið glerlist í dag.
16

 Í síðari köflum verður 

fjallað nánar um glerlistarferil Gerðar Helgadóttur og Leifs Breiðfjörð. 

 

1.3. Áhrif seinni heimsstyrjaldarinnar á íslenska byggingarlist 

Miklar breytingar urðu á hinu íslenska samfélagi eftir síðari heimsstyrjöldina.  

Við upphaf stríðsins var kreppa í landinu og mikið atvinnuleysi og fátækt. Þegar 

breski herinn hertók landið árið 1940 fengu margir Íslendingar vinnu strax á fyrsta 

degi og í  kjölfarið hófst mikil gróskutíð í Reykjavík. Lagðar voru götur, 

Reykjavíkurflugvöllur byggður og komu Bretarnir og síðar Bandaríkjamenn þegar 

þeir tóku við varnarhlutverkinu árið 1941, með fjölda af tækjum og bílum af nýjustu 

gerð til landsins. Mikill stríðsgróði safnaðist Íslendingum  og var hann notaður í 

tæknivæðingu atvinnuveganna. Iðnaðurinn var væddur nýjustu tækjum og vélum og 

voru menn fullir aðdáunar á tækni og nútímalegri tísku og fóru að huga að 

hugmyndum um borgarskipulag.
17

 Módernisminn var ráðandi á þessum tíma og var 

það líka tíminn þegar þjóðin óx hvað mest vegna þeirra miklu peningana sem fengist 

höfðu í stríðinu.
18

 Módernískar byggingar eru af þessum sökum mjög algeng sjón á 

Íslandi.  

Fólksflutningar jukust stórlega til borgarinnar á þessum árum sem leiddi til 

húsnæðiseklu en á árunum 1945-1965 fjölgaði íbúum Reykjavíkur um 70%.
19

  Þessi 

fjölgun íbúa kallaði á stórar kirkjur og með vaxandi kirkjustarfi á síðari hluta 

tuttugustu aldar hafa verið byggð safnaðarheimili við margar kirkjur, einkum i 

þéttbýli. Breytt þjóðlíf hefur einnig haft í för með sér fjölbreyttara kirkjustarf.
20

 

Tímamót urðu eftir síðari stríðsárin þegar arkitektum fjölgaði og fjölbreytnin jókst. 

Farið var  að gera ráð fyrir að kirkjustarfið ætti að efla félagsvitund manna og áttu 

guðsþjónusturýmið og safnaðarheimilið að taka þátt í þeirri eflingu. Þessi nýju 

viðhorf til starfsemi kirkjunnar kölluðu á rúmgóðar kirkjur og góða aðstöðu fyrir prest 

og söfnuð. Með þessum breytingum varð mögulegt að stórauka tónlistarstarfsemi, 

                                                 
16

 ,,Lít ég inn um ljóra“ í Fréttablaðið, 29.08.2005, bls. 24. 
17

 Trausti Valsson, Skipulag byggðar á Íslandi: Frá landnámi til líðandi stundar, Háskólaútgáfan, 

Reykjavík, 2002, bls.133. 
18

 Trausti Valsson, Skipulag byggðar á Íslandi: Frá landnámi til líðandi stundar, Háskólaútgáfan, 

Reykjavík, 2002, bls. 367. 
19

 Páll V. Bjarnason og Helga Maureen Gylfadóttir, Húsakönnun: Heiðagerði-Hvammsgerði, Skýrslur 

Árbæjarsafns 95, Reykjavík, 2002, bls. 2. 
20

Hjalti Hugason ritstjóri, Kristni á Íslandi IV.bindi, Alþingi, Reykjavík, 2000, bls. 319-320. 

barna- og æskulýðsstörf, fræðslustörf og félagslega þjónustu.
21

 Fulltrúum listgreina 

fór að fjölga í kirkjum þegar leið á öldina og mikil umskipti urðu í myndlist 

kirknanna. Farið var að reisa stærri kirkjur en áður tíðkaðist hérlendis. Stórir veggir 

og gluggar kölluðu á annars konar myndverk en litlar og látlausar myndir sem flestir 

voru vanir. Hlutverk listamannsins varð því stærra og færðist æ meir í það horf að 

skapa umhverfi í kirkjunni. Að því leyti gerðust þeir samverkamenn arkitektanna þó 

sumir töldu að arkitektinn hefði ekki þörf á slíkum samverkamönnum því 

byggingarlistin ein ætti að nægja. Þegar abstraktlistin varð ríkjandi um miðja 

tuttugustu öld og horfið var frá biblíumyndahefðinni í skreytingum kirkna varð 

hugtakið um kirkjulist óljóst og hentaði ekki lengur. Listamaðurinn var þá ekki lengur 

bundinn hefðinni og því frjálsari í listsköpun sinni. Skilin milli kirkjulistar og annarrar 

listar eru þar með orðin ógreinileg. Listin hættir því smám saman að þjónusta 

guðfræðina og kom fram á eigin forsendum.
22

 

 

1.4. Módernismi í íslenskum kirkjubyggingum  

Mikil fjölbreytni er í kirkjubyggingum á Íslandi. Nútíma kirkjan er komin langan veg 

frá hinni látlausu torfkirkju og hafa kirkjubyggingar fengið nýtt hlutverk. Þær eru ekki 

eingöngu nýttar til messuhalds á sunnudögum eins og áður tíðkaðist, heldur eru þær 

nú víða tengdar við safnaðarstörf sem fara fram alla daga vikunnar. Sú breyting ásamt 

auknum kröfum til hljómburðar hafa haft áhrif á form og útlit nútíma kirkjunnar. 
23

 

Módernisminn hafði mikil áhrif á íslenska byggingarlist um miðja seinustu öld og má 

sjá þau áhrif meðal annars í íslenskum kirkjubyggingum. Megin einkenni 

módernismans er að hanna hús fyrst og fremst eftir því hlutverki sem þau eiga eftir að 

þjóna og nýta til þess ný efni svo sem stál og steinsteypu sem voru ný byggingarefni á 

þessum tíma. Þessi nýju efni buðu einnig uppá ýmsa möguleika í grindasmíð og þar af 

leiðandi fjölbreyttara form. Áherslurnar breyttust en mönnum þótti sem skraut hefði 

yfirgnæft tilgangi hússins. Þetta voru byltingarkenndar hugmyndir og þá sérstaklega í 

guðshúsum og var andstaðan hjá mörgum því mikil. Kirkjur voru í rauninni byggðar 

sem tákn og voru ekki endilega hentugar fyrir þá starfsemi sem þar fór fram. 

                                                 
21

 Hjalti Hugason ritstjóri, Kristni á Íslandi IV.bindi, bls. 325-326. 
22

 Hjalti Hugason ritstjóri, Kristni á Íslandi IV.bindi, bls. 330-332. 
23

 Grétar Markússon, ,,Nútímakirkjur nútímaþarfir” í  Kirkjuritið 51, hefti 2, Prestafélag Íslands, 

Reykjavík, 1985, bls. 36-39. 

Arkitektar um miðja síðustu öld vildu endurskoða þetta gamla viðhorf 
24

 og á sjöunda 

áratugnum urðu hugmyndir módernismans ráðandi viðhorf í byggingarlist hérlendis.
25

  

 

Neskirkja er ein af fyrstu áföngum þessarar nútíma byggingarlistar á Íslandi. Hún var 

byggð á árunum 1952 – 1957 og var hönnuð af Ágústi Pálssyni en hann var fyrstur 

manna hérlendis til að mótmæla þessum fornu hugmyndum og skilgreindi upp á nýtt 

hlutverk kirkjuhússins og úr þeim hugmyndum var Neskirkja byggð.
26

 Ágúst lýsir hér 

viðhorfum sínum:  

 

Ég hef hagað lögun kirkjunnar fyrst og fremst með tilliti til þess, að hljómflutningur og áhrif 

birtu fái sem best notið sín. Allt sem snertir guðsþjónustur fer fram í kórnum. Hið hækkandi 

loft gerir það að verkum, að það, sem gerist í kórnum, ræða, tón og söngur, heyrist jafn vel 

hvar sem er í salnum. Jafnframt hefi ég gefið veggjum salarins þá lögun, að hljóð frá 

kirkjugestum berist tæplega inn í kórinn. Hið síhækkandi loft og hið mikla ljóshaf, sem leikur 

um kórinn, gefa honum svip og draga athyglina að því sem þar fer fram.
27

 

 

Neskirkja var því hönnuð á þann hátt að hún gæti þjónað tilgangi sínum sem best og 

var því útlit hennar og form mjög ólíkt hefðbundnum kirkjum. Framan af voru 

íslenskar steinkirkjur með hefðbundið langkirkjusnið í hóflegum nýrómönskum eða 

nýgotneskum stíl, með eða án forkirkjuturns.  Mikil andmæli voru við byggingu 

kirkjunnar.
28

 Það var álit sumra að kirkjubyggingar ættu ekki að vera nýtískulegar 

heldur ættu þær að vera hefðbundnar. Í blaðagrein í Vikunni árið 1962 lýsir 

blaðamaður áliti sínu á þessum skoðunum og segir:  

 

Það er hérumbil sama og að biðja tímann um að gjöra svo vel að standa kyrran; stöðva 

þróunina. Hvað er sjálfsagðara en kirkjubyggingar séu börn síns tíma? Þannig hefur það alltaf 

verið. Engum dettur í hug að endurbyggja Kölnardómkirkjuna. Það yrði alltaf falskt. Notre 

Dame í París, Stefánsdómur í Vín og Fæðingarkirkjan í Betlehem voru byggðar eftir þeirri 

                                                 
24 Jón Torfason og Þorsteinn Gunnarsson ritstjórar, Kirkjur Íslands: Laugarneskirkja, Neskirkja, 

Safnkirkjan í Árbæ og Viðeyjarkirkja, Hið íslenska bókmenntafélag, Reykjavík, 2012, bls. 84-85 
25 Ásdís Ólafsdóttir, Hanna Guðlaug Guðmundsdóttir og Jón Proppé, Íslensk listasaga: Frá síðari hluta 

19. aldar til upphafs 21. aldar: Abstraktlist, III.bindi, Forlagið, Reykjavík, 2011, bls 121. 
26 Jón Torfason og Þorsteinn Gunnarsson ritstjórar, Kirkjur Íslands: Laugarneskirkja, Neskirkja, 

Safnkirkjan í Árbæ og Viðeyjarkirkja, bls.84-85. 

27
 Þröstur Eiríksson, ,,Af tónlistarlífi í Laugarnessókn“ Afmælisrit Laugarneskirkju, 1949-1989, 

Laugarneskirkja, Reykjavík, 1989, bls.13. 
28

 Jón Torfason og Þorsteinn Gunnarsson ritstjórar, Kirkjur Íslands: Laugarneskirkja, Neskirkja, 

Safnkirkjan í Árbæ og Viðeyjarkirkja, bls. 79. 

tízku sem þá var á hverjum tíma. Nútímakirkja í rómverskum eða gotneskum stíl verður 

aðeins eftirlíking sem síðari tímar taka ekki mark á. Það sem gert er í fullri einlægni eftir 

smekk samtímans, það fær listsögulega þýðingu og stendur um aldir, sé verkið gott.
29

 

 

Neskirkja setti fordæmið í módernískri kirkjubyggingarhefð á Íslandi og í kjölfarið 

hafa verið byggðar fjölmargar módernískar kirkjur hér á landi. Bygging hófst á 

Kópavogskirkju aðeins ári eftir vígslu Neskirkju og um áratugi seinna eða árið 1966 

hófst bygging Bústaðakirkju.  

 

 

2. Kópavogskirkja og Bústaðakirkja, arkitektar og byggingarstíll 

Þrír arkitektar koma að byggingu Kópavogs- og Bústaðakirkju. Hörður Bjarnason  

vann að teikningu Kópavogskirkju ásamt Ragnari Emilssyn en Helgi Hjálmarsson 

vann að teikningu Bústaðakirkju. Upphaflega var Herði þó falið að teikna 

Bústaðakirkju en vegna anna fól hann Helga verkið. Grunnteikningarnar voru þó í 

umsjá Harðar. Hér á eftir mun ég fjalla að um Hörð Bjarnason þar sem hann kom að 

báðum kirkjunum og hefur verið meira áberandi í fjölmiðlum og því heimildir um 

hann aðgengilegri. Þar á eftir verður fjallað um byggingarstíl Kópavogskirkju og 

Bústaðakirkju. 

 

2.1. Hörður Bjarnason 

Hörður Bjarnason (1910-1990) fyrrverandi húsameistari ríkisins er einn fremsti kirkju 

arkitekt Íslendinga.  Hann stundaði nám í byggingarlist í Þýskalandi, fyrst við 

háskólann í Darmstadt og síðan í háskólanum í Dresden. Þegar Hörður hóf nám sitt 

voru aðeins tólf ár síðan Bauhaus stefnan var stofnuð í Dessau og var því andi 

Bauhaus leiðandi í byggingarlist á námsárum hans.
30

 Bauhaus stefnan byrjaði með 

endurbættri gerð nytjahluta. Fljótlega hafði stefnan áhrif á byggingarlist og árið 1931 

var stefnan orðin mjög sterk og beindi athygli heimsins að Þýskalandi. Bauhaus var 

upphaf módernismans og kom á eftir jugendstílnum sem var mjög skrautfenginn og 

algjör andstæða Bauhaus. Einfaldleikinn og skýr form með áherslu á hið hagkvæma 

                                                 
29 Gísli Sigurðsson, ,,Ný kirkja í Kópavogi“ í Vikan 20.12.1962,  bls. 39. 

30 Garðar Halldórsson, Hörður Bjarnason í Arkitektúr og skipulag 9.-14. árg. 3. tbl., Reykjavík, 1988-

1992, bls. 62-63.  

einkenndi Bauhaus hreyfinguna. Þrátt fyrir það var einnig mikil áhersla lögð á forna 

byggingarlist eins og musteri Grikkja og Rómverja vegna þess að þar eru hlutföllin 

mjög hnitmiðuð og fullkomin. Áherslan var annars mest á hið hagkvæma frekar en 

hið listræna. Hús ætti að byggja innan frá og útlitið því stjórnast af því. Jugendstíllinn 

byrjaði hins vegar öfugt og lögðu mesta áherslu á útlitið sem gat komið niður á því 

innra.
31

 Hörður vann að mörgum byggingum í embættistíð sinni sem húsameistari. 

Ásamt samstarfsmönnum sínum vann hann að ýmsum opinberum byggingum, 

skólum, sjúkrahúsum, samkomuhúsum, embættisbústöðum og kirkjum en þær voru 

uppáhaldsverkefni Harðar.  Sem dæmi um kirkjubyggingar eftir Hörð eru 

Skálholtskirkja, Langholtskirkja, Kópavogskirkja (og að hluta til Bústaðakirkja).
32

 

Kirkjurnar eru ólíkar og byggðar fyrir ólíka staðarhætti en þær hafa allar brotið blað í 

kirkjulegri byggingarlist á Íslandi.   

 

Kirkjuhúsið allt, utan sem innan á að vera túlkun hins kristna siðakerfis, hvar sem á er litið. 

Það á að vera í tengslum við kirkjubyggingar liðinna tíma, enda sú þjónusta, sem þar fer fram, 

í aðalatriðum fastmótuð frá upphafi vega. Kirkjuhúsið er ekki venjulegt samkomuhús, heldur 

virkur þátttakandi, sem myndar órofa heild við þá athöfn, sem þar fer fram.
33

 

  

Þessi atriði telur Hörður vera mikilvæg við mótun kirkjubyggingar. Þótt byggingin sé 

módernísk þá er þjónustan sem þar fer fram hefðbundin. Hann telur einnig söfnuðinn 

sjálfan geta náð fram sömu áhrifum og hinar miklu listskreytingar fyrri tíma og þær 

því í raun óþarfar.  

 

 

2.2.Kópavogskirkja 

Kópavogskirkja var byggð á árunum 1958 – 1962. Hún stendur á tignarlegum stað í 

Kópavogi sem nefnist Borgir eða Borgarholt og er eitt helsta kennileiti bæjarins og 

tákn Kópavogsbæjar. Umhverfi kirkunnar er friðað vegna sérstöðu þess og 

margbreytileika. Kirkjan var reist af stórum hluta til í sjálfboðavinnu og margir 

                                                 
31

 Gísli Sigurðsson, ,,Skálholtskirkja lagði mér mestan vanda á hendur“ í Lesbók Morgunblaðsins, 

24.12.1986, bls. 12. 
32 Garðar Halldórsson, Hörður Bjarnason í Arkitektúr og skipulag 9.-14. árg. 3. tbl, bls. 62-63. 

33
 Hörður Bjarnason, ,,Kirkja og byggingarlist“ í Maður og trú, Líf og land, Reykjavík, 1981, bls. 86.

iðnaðarmenn gáfu að miklu leyti  alla vinnu sína til kirkjunnar. Einnig studdu ýmis 

góðgerðarfélög við byggingu kirkjunnar. 
34

   

Hörður Bjarnason, húsameistari ríkisins, og Ragnar Emilsson (1923-1990) unnu að  

teikningu kirkjunnar. Hörður vildi láta steinana umhverfis kirkjuna ósnortna. Kirkjan 

sem sprettur upp úr þeim, væri ,,einn steinn, öðrum helgari“
35

 en svo kallaði Hörður 

Bjarnason kirkjuna sem minnir á vers í Fyrra Pétursbréfi: ,,Komið til hans, hins 

lifanda steins“.
36

 

 Kirkjan er hefðbundin að því leyti að hún er byggð í kross og er því jafnarma 

krosskirkja með tólf metra hárri hvelfingu.   Bogar kirkjunnar og steindir gluggar gefa 

kirkjunni hinsvegar sitt einkennandi útlit en steindir gluggar eru á öllum stöfnum 

kirkjunnar. Þeir eru teiknaðir af Gerði Helgadóttur og brenndir í verksmiðju 

Oidtmannsbræðra í Linnich.
37

  Þakbogarnir eru átta talsins og mynda þeir hvelfingar í 

lofti sem varpa vel hljóði, hljómburður kirkjunnar er því mjög jafn hvar sem setið er í 

kirkjunni.   Bogaformið eða parabólan, sem tók við af hinum gotneska oddbogastíl, 

hafði ekki verið reynt á Íslandi áður. Upphafleg teikning Kópavogskirkju var með 

oddbogum sem síðan þróuðust út í bogaform því það hentaði betur byggingarefninu 

en bogaformið hentar vel steinsteypunni.
38

 Nýbreytni var að gerð Kópavogskirkju en  

möguleikar steinsteypunnar voru fullnýttir og burðareiginleikar steypunnar nýttir til 

frjálsrar formmótunar.
39

  Kirkjan er því ekki jafn formhrein og flestar módernískar 

kirkjur sem byggðar voru á þessum árum. 

Innréttingar eru látlausar og í viðarlit. Stólar í sal eru bláir og rauður dúkur er á 

gólfum. Glerlistaverkin eru að miklu leyti rauð og blá og tónar því heildin vel saman. 

Altaristaflan er eftir Steinunni Þórarinsdóttur og sýnir fótaþvott Jesú samkvæmt 

Jóhannesarguðspjalli 13:5. Verkið er gert úr gleri og grjóti úr Borgarholti og var sett 

upp árið 1990.
40

  

                                                 
34

 Héraðsskjalasafn Kópavogs, Kópavogskirkja, seinast sótt 05.05.2014, 

http://www.skjaladagur.is/2005/101_03.html. 
35

 Jón Ögmundur Þormóðsson, Fegursta kirkjan á Íslandi, Fróði, Reykjavík, 1995, bls. 114. 
36

 Jón Ögmundur Þormóðsson, Fegursta kirkjan á Íslandi, bls. 80. 
37

Gunnar Árnason, ,,Kópavogskirkja“ í  Kirkjuritið, 1963. 29 árg. 1 hefti, Prestafélag Íslands, 

reykjavík, 1963, bls. 6-7. 
38

Gísli Sigurðsson, ,,Skálholtskirkja lagði mér mestan vanda á hendur“ í Lesbók Morgunblaðsins, 

24.12.1986, bls. 15. 
39 Hjalti Hugason ritstjóri, Kristni á Íslandi IV.bindi, Alþingi, Reykjavík, 2000, bls. 323. 

40
 Höfundur óþekktur, Ný altaristafla í Kópavogskirkju, Mbl.is, síðast sótt 05.05.2014, 

http://www.mbl.is/greinasafn/grein/58823/. 

Upphaflega var Gerði Helgadóttur ætlað að gera mósaíkaltaristöflu í kirkjuna 

og kom hún með fimm tillögur. Voru óskir um að altaristaflan væri fígúratív og sýndi 

fótaþvottinn. Tillögur Gerðar voru aðrar en hún hafði ekki fengið nein fyrirmæli um 

hvernig altaritaflan ætti að vera. Eftir þrjú ár barst henni svar um að tillögur hennar 

yrðu ekki notaðar þar sem ekki hefði náðst samstaða um að gera altaristöflu í 

Kópavogskirkju.
41

 

  

Krists kirkja í Minneapolis, Minnesota í Bandaríkjunum, var byggð árið 1950. 

Hún var teiknuð af Finnunum Eliel og Eero Saarinen. Byggingin er módernísk að 

innan og utan og einfaldleikinn ráðandi. Hörður segir kirkjuna vel heppnaða hvað 

varðar skilning höfunda á eðli og hlutverki kirkjuhússins. Við athafnir kirkjunnar 

verður kirkjulega stemningin sem best á kosið ,,en húsið sjálft er þögul messugjörð“
42

.  

Segir Hörður síðan frá borgara í Minnesota sem heimsótti kirkjuna og sagði: ,,Ég er 

ekki kristinn, en hafi ég nokkru sinni verið, að því kominn að beygja kné mín í 

lotningu fyrir almættinu, þá var það þegar ég sté inn í þetta Guðshús.“
43

 Á þennan hátt 

getur kirkjubyggingin sjálf verið trúboð út af fyrir sig. 
44

  

Krists kirkja í Minneapolis er mjög stílhrein og lítið er um skraut.  Prestur kirkjunnar 

sem réði Saarinen sem arkitekt bað um hreinskilna byggingu og meinti með því að 

Guðs orð sé jafn hreinskilið eins og það er einfalt. Var því reynt að byggja kirkjuna 

með það í huga að hún myndi endurspegla hreinskilnina og einfaldleikann. 

Efniviðurinn innandyra er einnig mjög einfaldur, aðallega múrsteinar og viður og litir 

eru ekki áberandi. Mjög einfaldur en stór álkross er yfir altarinu sem dregur athyglina 

að sér. Ástæðan fyrir látlausa litarvalinu er að leyfa litríku altarisklæðunum og 

prestshempunni að njóta sín og verða litir þess þá enn sterkari í samanburði við 

látlaust umhverfið. Prestur kirkjunnar sagði að þrátt fyrir að yfirbyggingin væri 

nútímaleg þá væri þjónustan enn hefðbundin en kirkjur þurfi alltaf að eiga djúpar 

rætur í fortíðina. Kirkjan er með góðan hljómburð en þakið er örlítið hallandi sem 

gerir það að verkum að hljóðið berst betur. 
45

 Kirkjan er mjög einföld við fyrstu sýn 

                                                 
41

 Elín Pálmadóttir, Gerður: Ævisaga myndhöggvara, bls.180-181. 
42

 Hörður Bjarnason, ,,Kirkja og byggingarlist“ í Maður og trú, bls. 86. 
43

 Hörður Bjarnason, ,,Kirkja og byggingarlist“ í Maður og trú, bls. 86. 
44

 Hörður Bjarnason, ,,Kirkja og byggingarlist“ í Maður og trú, bls. 86. 
45

 Richard Kieckhefer, Theology in stone: Church Architecture from Byzantium to Berkely, Oxford 

university press, 2004, bls. 122-124. 

en þegar betur er að gáð er ástæða fyrir hverri ákvörðun til að húsið sinni tilgangi 

sínum sem best. 

Líkt og Krists kirkja eru Kópavogskirkja og Bústaðakirkja mjög stílhreinar og 

nýta þær allar eiginleika steypunnar til fullnustu. Skrautið er hinsvegar minna í Krists 

kirkju en Kópavogskirkju og Bústaðakirkju sem eru báðar með steind glerlistaverk og 

fleiri liti í innanhússstokksmunum.   

 

 

2.3.Bústaðakirkja 

Bústaðakirkja stendur við Bústaðaveg í Reykjavík. Hún var byggð á árunum 1966 – 

1971. Upphaflega var Herði Bjarnasyni, Húsameistara ríkisins falið að teikna 

kirkjuna. Herði gafst hinsvegar ekki tími til að ljúka verkinu og fól hann því Helga 

Hjálmarssyni (f. 1936- ) arkitekt að ljúka teikningunni sem var þá nýkominn til 

landsins eftir nám í Þýskalandi. Hörður afsalaði þar með höfundarréttinum til Helga. 

Fyrstu skrefin og áfangarnir voru þó undir leiðsögn Harðar og á hann því þátt í 

framgangi verksins. 

Kirkjan var unnin í áföngum eða eftir því sem fjármagn leyfði.
46

 

Bústaðakirkja er stór og undir henni er kjallari þar sem gert var ráð fyrir hringlaga 

kapellu, skrúðhúsi, kvikmyndasal, eldhúsi, aðstöðu fyrir borðtennis og 

snyrtiherbergi.
47

 Að auki er brúðarherbergi en það er fyrsta sinnar tegundar í kirkju á 

Íslandi.
48

 Einnig var í kirkjunni gert ráð fyrir kennslustofu, fatahengi, fundarherbergi 

og skrifstofu prestsins. Séra Ólafur Skúlason þáverandi sóknarprestur Bústaðakirkju 

hafði veg og vanda af framkvæmdinni ásamt fleiri forystumönnum safnaðirins en 

þegar Ólafur var spurður um hvað kirkja þyrfti að gera með allt þetta húsnæði sagði 

hann: ,, Sá prestur, sem aðeins á erindi við söfnuð sinn í tvo tíma á sunnudögum, á 

það á hættu að sunnudagssöfnuðurinn hans stórminnki og sú kirkja, sem stendur til 

þess eins, að þar sé vikulega lesinn texti dagsins og einhver útlagning; hún missir 

sambandið við söfnuðinn.“
49

,, Ólafur biskup – æviþættir, síðast sótt 05.05.2014, http://www.mbl.is/greinasafn/grein/575524/ 
47

 ,,Örkin og fiskurinn“ í Lesbók Morgunblaðsins, 09.06.1968,  bls. 6-7. 

,,Bústaðakirkja er teiknuð innan frá“ í Vísi, 11.05.1966, bls. 3.  
49

,,Örkin og fiskurinn“ í Lesbók Morgunblaðsins,  bls. 6-7. 

Kjallarinn var hinsvegar nýttur sem bókasafn frá árinu 1973 – 2001 sem var kallað 

Bústaðasafn. Safnið átti upphaflega að vera bráðabirgða en stóð þar í 28 ár eða þar til 

safnið flutti í Kringlusafn í Borgarleikhúsinu.
50

 

Áður en Helgi byrjaði að vinna við teikninguna fékk hann ýtarlega lýsingu á 

því sem ætti að fara fram í kirkjunni og hefur kirkjunni því verið lýst þannig að hún sé 

teiknuð innan frá og er því ekki skel eða rammi sem öllu er komið fyrir í eftir á.
51

 

Þegar Helgi var spurður í viðtali í Tímanum um við hvað hann miði þegar hann setjist 

niður við teikningar þá svaraði hann: ,,Ég hugsa fyrst og fremst um þær þarfir, sem 

taka þarf tillit til. Síðan gef ég húsinu ákveðið svipmót og set á blað hugmynd, sem ég 

get sætt mig við. Markmið mitt er að gera úr þessu eitthvað sterkt og einfalt“.
52

 

Þannig má einnig í stuttu máli lýsa Bústaðakirkju, hún er sterk en einföld. Einnig 

segist hann ekki vera hrifinn af tískustefnum og það sé mikilvægast að miða við þarfir 

og aðstæður.
53

 Þegar Helgi kom heim frá námi í Þýskalandi komst hann að því að 

Íslendingar hefðu í raun ekki áttað sig á því hvernig ætti að byggja í samræmi við þær 

aðstæður sem við búum við á Íslandi. Það væri í lagi að styðjast við erlendar 

fyrirmyndir en ekki hægt að nota þær óbreyttar hér. Það þarf til að mynda oft önnur 

byggingarefni hérlendis. Margir segja íslenskar byggingar vera þunglamalegar en 

Helgi telur að það eigi einmitt að byggja þannig hér og leyfa landinu meira að njóta 

sín.
54

 

Í teikningu Bústaðakirkju lagði Helgi tvö tákn kristninnar til grundvallar, 

örkina og fiskinn. Arkarlagið sést þegar litið er á kirkjuna á hlið en erfiðara er að sjá 

fiskinn (hann komi fram í grunnteikningu kirkjunnar og anddyrisins.)  

Kirkjan er hugsuð sem opinn faðmur en Helgi reyndi að hanna rýmið þannig að 

kirkjugestir væru nálægt prestinum, altarinu og predikunarstólnum. Kirkjuskipið er 

álíka langt og það er breytt.
55

 

Mesta birtan kemur inn um glerglugga yfir altarinu sem er í stafni arkarinnar en eins 

og kom fram að ofan er kirkjan hönnuð eins og örk í laginu. Vegna gluggans er í raun 

ekki altaristafla heldur fengu steindu gluggarnir að þjóna því hlutverki. Auk þess er 

                                                 
50

 ,,70 þúsund bækur á nýjum stað“, í Morgunblaðinu, síðast sótt: 05.05.2014, 

http://www.mbl.is/greinasafn/grein/633968/. 
51

 ,,Bústaðakirkja er teiknuð innan frá“ í Vísi, 11.05.1966, bls. 3.  
52

 ,,Örkin og fiskurinn“ í Lesbók Morgunblaðsins, bls. 6. 
53

 ,,Örkin og fiskurinn“ í Lesbók Morgunblaðsins, bls. 6-7. 
54

 ,,Íslensk byggingarlist:Helgi Hjálmarsson“ í Morgunblaðinu, 03.09.1978, bls. 20-22. 
55

 ,,Bústaðakirkja vígð 28.nóv“ í Tímanum, 07.10.1971, bls. 16. 



 
19 

 

stór hangandi kross við gluggann.
56

 Steindir gluggar kirkjunnar eru eftir Leif 

Breiðfjörð. Upphaflega voru ekki steindir gluggar í kirkjunni en Leifur byrjaði á þeim 

tíu árum eftir vígslu kirkjunnar eða árið 1981. Hann hafði þó í raun hugsað um það 

löngu áður. Lokaprófsverkefnið hans árið 1967 var tillaga að gluggunum en studdist 

hann þá eingöngu við teikningar af kirkjunni því það var rétt byrjað að byggja hana.
57

 

Gluggarnir voru settir upp í þremur áföngum. Hluti af altarisglugganum var settur upp 

í desember 1981 og restin var sett upp 1984. Hliðargluggarnir voru settir upp árið 

1989. Altarisglugginn er tólf metrar á lengd og sex metrar á hæð.
58

 Samtals eru allir 

gluggarnir 156 fermetrar.
59

 

 

3. Steindir gluggar í  Kópavogskirkju  

3.1. Aðdragandi 

Kópavogskirkja var í byggingu árið 1963 þegar bæjarstjóri Kópavogs, Hulda 

Jakobsdóttir fór til Parísar og skoðaði Chartres dómkirkjuna. Hún varð svo heilluð af 

steindum gluggum dómkirkjunnar að hún hét því að reyna að sjá til þess að 

Kópavogskirkja fengi steind glerlistaverk. Hulda ræddi þetta við safnaðarnefnd 

Kópavogskirkju og var ákveðið að leita til Gerðar um tillögur að steindum gluggum í 

kirkjuna. Hulda var mjög hliðholl því að Gerður væri fengin í verkið en hún kvað 

niður raddir um að verkið yrði boðið út. Hulda sagði konur í Kópavogi vera stoltar af 

frama Gerðar á listabrautinni, Gerður væri Kópavogsbúi og ekki kæmi til greina að 

láta annan fá verkið. Gerður var því fengin í verkið og þóttu tillögur hennar mjög 

góðar.   

Tillaga yðar hefur vakið almenna aðdáun allra sem séð hafa. Ég er viss um að 

Kópavogskirkja verður sakir legu sinnar, stíls og skreytingar yðar sú íslensk 

kirkja er um langan aldur mun vekja hvað mesta athygli, ef ekki þeirra fegurst. 

60
 

Þessi orð skrifaði séra Gunnar Árnason Gerði um hrifningu sína og annarra á tillögum 

hennar.  Alls gerði Gerður átta bogaglugga, tvo á hverri hlið. Fyrst var áformað að 

,,Örkin og fiksurinn“ í Lesbók Morgunblaðsins, bls. 6-7. 
57

 ,,Listaverk Leifs Breiðfjörð í kórglugga fullunnið“ í Morgunblaðinu, 02.12.1984, bls.2.  
58

 Leifur Breidfjord, Bustadachurch, Reykjavik, Iceland, sótt 05.05.2014, 

http://www.breidfjord.com/node/78. 
59

 Gísli Sigurðsson, ,,Birtan gefur glerinu líf“ í Lesbók Morgunblaðsins, 24.12.1983. bls. 15. 
60

 Elín Pálmadóttir, Gerður: Ævisaga myndhöggvara, bls. 178. 

gera verkið í áföngum og byrja á tveimur bogagluggum á eina hliðina en tillögur 

Gerðar um að setja steinda glugga í allar hliðar kirkjunnar þóttu svo góðar að ákveðið 

var að efna til söfnunar af Kvenfélagi Kópavogs til að borga aðra hlið kirkjunnar. 

Bæjarsjóður greiddi síðan fyrir þær tvær hliðar sem eftir voru þannig að þá var hægt 

að setja glugga í alla kirkjuna í einu. 
61

 

 

3.2. Gerður Helgadóttir 

Gerður Helgadóttir (1928- 1975) var afkastamikil listakona sem vann með fjölbreytt 

efni og fór víðan veg í listsköpun sinni. Hún var brautryðjandi í þrívíðri abstraktlist og 

frumkvöðull í glerlist á Íslandi. Einnig var hún myndhöggvari og gerði nýstárleg 

járnverk. Hún leit þó alltaf fyrst og fremst á sig sem myndhöggvara.
62

 Verk hennar 

má sjá í mörgum opinberum byggingum hér á landi og á einkaheimilum og er 

Gerðarsafn, Listasafn Kópavogs, nefnt í höfuðið á henni.
63

 Margar kirkjur hér á landi 

og erlendis prýða glerskreytingar eftir hana en verk Gerðar á sviði kirkjulistar eru 

talin meðal þeirra bestu sem hafa verið gerð í Evrópu. 
64

  

 

 Árið 1945 hóf Gerður nám í myndhöggvaradeild Handíðskólans í Reykjavík og árið 

1947 hóf hún framhaldsnám í höggmyndadeild Listaháskólans í Flórens. Tveimur 

árum síðar lá leið hennar til Parísar þar sem hún vann á verkstæði Ossips Zadkine 

(1890-1967), rússnesks myndhöggvara.
65

 Í París settist hún að og bjó þar mestan hluta 

starfsævi sinnar.
66

  

Eftir seinni heimsstyrjöldina varð París meginaðsetur geómetrísku 

abstraktlistarinnar. Listamenn stefnunnar lögðu áherslu á hrein flatargildi og 

myndskipan eftir reglum strangflatarstefnunnar. Þannig vildu þeir koma skipulagi og 

reglu á heiminn. Einnig sýndu þeir fram á að með því að tefla saman mismunandi 

formum og litum mætti skapa dýpt, flókna hreyfingu og hrynjanda í myndfletinum.
67

 Elín Pálmadóttir, Gerður: Ævisaga myndhöggvara, bls. 178. 
62 Guðbjörg Kristjánsdóttir ritstjóri, Gerður Helgadóttir myndhöggvari, Listasafn Kópavogs – 

Gerðasafn, 1995, bls. 7. 

,,Þær breyttu báðar gulum bletti í sól“ í Morgunblaðið 03.06.1980, bls. 18. 

 Guðbjörg Kristjánsdóttir ritstjóri, Gerður: Meistari glers og málma, bls. 47. 

Gerður var hluti af þessum hópi og er hún á meðal þeirra fyrstu sem tileinkuðu sér 

geómetríska myndgerð í höggmyndalist. Einnig náði hún góðu valdi á þeirri 

myndgerð í járnverkum sínum.
68

  

Gerður hlaut mikla virðingu fyrir skúlptúrverk sín sem hún sýndi á ýmsum 

sýningum en tekjur af þeim voru takmarkaðar. Færði hún sig þá yfir á annað svið 

myndlistarinnar, á svið steindra glugga.
69

  Gerður uppgötvaði gluggalist hjá vinkonu 

sinni Iriu Bernardini sem vann við gerð steindra glugga í Flórens. Þann 30. september 

1953 segir hún í bréfi til föður síns:  

Næst þegar við hittumst ætlar Iria að kenna mér. Haldið þið að nokkrir möguleikar séu á því 

að fá vinnu við þetta heima? (...) Það væri gaman ef við gætum fengið vinnu við að dekorera 

einhverja af þessum nýju kirkjum heima. Ég hef hugsað mér að reyna að vinna mér inn 

peninga með því að gera ýmsa nytsama hluti næst þegar ég kem heim.
70

 

 

Árið 1954 lærði Gerður síðan að gera steinda glugga á glerverkstæði hjá Jean Barillet 

í París.
71

  Fyrsta stóra verkefnið hennar fékk hún árið 1955 en það voru tvö 

gluggaverk fyrir kapelluna á Elliheimilinu Grund í Reykjavík. Stuttu seinna vann hún 

einnig að gluggum á vesturgafli Hallgrímskirkju í Saurbæ.
72

 Eitt mesta stolt Gerðar 

voru gluggarnir í Skálholtskirkju en haldin var samkeppni og fékk Gerður verkefnið. 

Skálholtskirkja var teiknuð árið 1954 og vígð árið 1963. Verkið byggði hún á flókinni 

form- og talnatáknfræði. Gerður vildi að áhorfandinn rýndi í gluggana sem heild en 

ekki í einstök form. Leikur að litum, ljósi og birtu sem gluggarnir hleyptu í gegnum 

áttu að vekja helgar hugsanir.
73

 Skálholtsgluggar Gerðar brutu blað í kirkjulist á 

Íslandi en það olli mikilli hneykslan að gluggarnir yrðu abstrakt en ekki fígúratívir. 

Allt frá miðöldum var steindum gluggum í evrópskum kirkjum ætlað að vera Biblía 

þeirra ólæsu. Var það því að mati sumra að tákn og form gætu ekki komið í staðinn 

fyrir hefðbundnari og skiljanlegri framsetningu.
74

  Með gluggum Skálholtskirkju 

endaði tímabil biblíumyndastílsins og var ísinn brotinn með óhlutbundnum formum 

glugganna.
75

  

Gerður þróaðist meira til ljóðrænnar tjáningar en það hefur verið rakið til 

óhapps sem varð á vinnustofu hennar í París árið 1958. Saltsýruflaska brotnaði sem 

olli því að verkin á stofunni skemmdust og málmbirgðirnar eyðilögðust. Eftir þetta 

atvik ákvað hún að vinna meira úr bronsi en það er auðveldara og meðfærilegra efni 

að vinna með.  Verk næstu ára voru mjög ólík geómetrísku verkum hennar. ,,Lífræn 

formin líkt og uxu fram og opnuðust út á við í glaðri og tifandi hrynjandi í stað þess 

að hvelfast um innra rými sem lokuð heild.“
76

 Í byrjun sjöunda áratugarins fór Gerður 

að vinna með fleiri efni þar á meðal leir, gifs og steinsteypu. Form hennar urðu einnig 

efnismeiri, einfaldari og samhverfari. Í lok áratugarins var hún svo farin að einbeita 

sér nær eingöngu að höggmyndum.
77

 

 

3.3. Steint glerlistaverk í Kópavogskirkju 

Þegar litið er á glugga Kópavogskirkju að utan sjást eingöngu blýlínurnar í glerinu 

sem mynda hin ýmsu form. Þegar gengið er inn á sólríkum degi þá birtist hins vegar 

litadýrðin í gegnum litað glerið.  Rauðir og bláir tónar eru fyrstu litaáhrifin sem verkið 

færir þér. Litirnir eru þungir og yfir þeim liggur mikill ævintýrabragur. 

Suðurgluggarnir eru rauðleitari en hinir eru blárri. Mikið líf er í flæðandi blýlínunum 

sem mynda bæði hvöss og mjúk, óhlutbundin form. Eftir því sem bjartara er úti því 

betur njóta gluggarnir sín þar sem litirnir verða sterkari. Magnað er því að sitja á 

kirkjubekk á sólríkum degi og sjá litadýrðina taka völdin. Það myndast friðsamlegt og 

hátíðlegt andrúmsloft sem beinir sjónum manns að hinu æðra.  

 

Lýsing á vinnuferli Gerðar við gerð glugganna má sjá í grein blaðamanns fyrir 

vikublaðið Fálkann en blaðamaður kom og heimsótti hana á vinnustað hennar í 

Frakklandi. 

Á gólfinu og upp eftir veggjum gefur að líta langan bogamyndaðan pappírsstrimil. Á hann eru 

málaðir mismunandi stórir fletir í ýmsum litum. Hér er uppkastið að kirkjugluggunum í 

Kópavogi í fullri stærð og eðlilegum litum. Listakonan kveðst fyrst gera lítinn frumdrátt, þar 

sem hún dregur línur og velur liti sem hún vill hafa. Síðan er hann stækkaður upp í 1/10 af 

stærð glugganna og svo aftur í fulla stærð, eins og hún er að gera nú. Þá þarf að kalkera hvern 

flöt og klippa hann út í pappa, en þeir skipta þúsundum. Eftir þessum pappaflötum er síðan 

skorið glerið og glugginn settur upp til bráðabirgða, til þess að kanna hvernig fletirnir fara 

saman. Síðan er glugginn tekinn í sundur á ný og glerið litað og brennt. Að síðustu er svo 

glugginn settur saman með blýi og þá óhætt að vígja guðshúsið.
78

 

 

Gerður fylgdi þeirri stefnu sem ríkti í upphafi ferils hennar að hafa glerið dökkt í 

kirkjum til að búa til dulrænt helgiandrúmsloft í anda gömlu gotnesku kirkjanna í 

Frakklandi og má vel sjá þau áhrif á gluggum Kópavogskirkju.
79

 Í ævisögu Gerðar 

eftir Elínu Pálsdóttur er sagt frá því að litaval Gerðar í nokkrum gluggum  

Skálholtskirkju minna hana á litina í  sólsetrinu heima eitt kvöldið. Hún hafði aldrei 

séð himininn og sjóinn jafn rauðan þetta kvöld og fjöllin jafn dökkblá
80

. Þessir sömu 

litir eru ríkjandi í gluggum  Kópavogskirkju og er því líklegt að þessi minning Gerðar 

hafi einnig haft áhrif á litavalið þar. 

 

Gluggar Kópavogskirkju ,, [voru] fyrsta gluggaheildin þar sem hún notaði flæðandi 

og taktföst form, samofin með blýböndum, afar nátengd bronsverkunum sem voru í 

smíðum á vinnustofu hennar á sama tíma“.
81

 Þessi flæðandi form þróaði Gerður enn 

frekar. Í uppbyggingu eftirstríðsáranna í Þýskalandi var þörf á lituðu gleri til að létta 

yfir skrautlausa stranga stílnum sem ríkti í Þýskalandi. Gerður gerði nokkra glugga á 

þessu tímabili. ,,Í þessum gluggum minnir liturinn ekki lengur á mósaík heldur flæðir 

á bakvið og umhverfis blýlínurnar og málmstoplana. Samofnar línurnar sem blýið 

myndar virðast ekki lengur þjóna þeim tilgangi að halda hinu litaða gleri saman 

heldur lifa eigin sjálfstæðu lífi. Hér hafa málmur og gler tengst í glænýju jafnvægi 

sem er sköpun Gerðar sjálfrar.“
82

 Blýið er því veigamikill partur af glerlistaverkinu og 

að utan, í gluggum Kópavogskirkju er blýið það eina sem sést.  

,,Gerður Helgadóttir er ekki í hópi þeirra myndlistarmanna, sem hafa náttúruna 

að fyrirmynd í verkum sínum. Hún er ein hinna, sem láta litina og formin lifa eigin 

lífi, myndin er mark í sjálfri sér, réttlæting sjálfrar síns, án tengsla við sýnilegan  

 Elín Pálmadóttir, Gerður: Ævisaga myndhöggvara, bls.137. 

 Dr. Gunnar Kristjánsson, ,,Ljós og gluggar”, í Lesbók Morgunblaðsins, bls. 8. 

 Elín Pálmadóttir, Gerður: Ævisaga myndhöggvara, bls.101. 
81 Guðbjörg Kristjánsdóttir ritstjóri, Gerður: Meistari glers og málma, bls 77. 
82 Guðbjörg Kristjánsdóttir ritstjóri, Gerður: Meistari glers og málma, bls. 77. 

veruleika“.
83

 Má því segja að formin og litirnir eða listaverkið lýsi sér sjálft. 

Upplifunin hvers og eins við að sjá verkið sé í raun útskýringin eða túlkunin á 

verkinu. 

 

3.4. Gagnrýni 

Í desember þegar kirkjan var vígð komu athugasemdir um að austur- og 

norðurglugginn þóttu hleypa of litlu ljósi í gegn, suðurglugginn ljómi þó alltaf. Séra 

Gunnar var hræddur um að suður- og vesturgluggarnir trufluðu fólk við messuna og 

að fólki myndi hætta við að horfa til hægri eða jafnvel aftur fyrir sig í stað þess að 

horfa austur/fram.  Um sumarið sagði Hulda  Jakobsdóttir bæjarstjóri að sumum þættu 

gluggar á þremur hliðum kirkjunnar of dökkir. Sjálf var hún þó ánægð og sagði verst 

að ljós væri haft í kirkjunni við messur þótt bjart væri úti þar sem prestinum þætti 

mikilvægt að geta séð á sálmabókina. Þetta yrði til þess að gluggarnir nytu sín ekki 

sem skyldi og auk þess tapist sú stemning sem birtan skapar þegar litaglerin fá að 

njóta sín. Gerður var óánægð með hina miklu og ,,röngu“ lýsingu inni í kirkjunni. 

Hún sagði ljósið berast illa að utan með svo mikilli lýsingu að innan. Nú er þó búið að 

fjarlægja þessi upphaflegu inniljós. Gerður og Fritz Oidtmann lýstu þá einnig glerin í 

neðstu hluta glugganna með því að ná málmlit af þeim.
84

  

Í viðtali við Hörð Bjarnason segir hann gluggana vera afar fagra en aðeins of 

kaþólskir að hans mati. Gerður hafi verið að vinna við margar kaþólskar kirkjur en 

þær eru skuggsýnni. Hörður hefði viljað að dagsbirtan nyti sín betur með ljósari 

gluggum og eins að ljósið að innan, sæist betur út.
85

,,Þær breyttu báðar gulum bletti í sól“ í Morgunblaðið 03.06.1980, bls. 18. 
84

4. Steint glerlistaverk í Bústaðakirkju 

 

4.1. Leifur Breiðfjörð 

Leifur Breiðfjörð (f. 1945-) tók við kyndlinum af Gerði í gerð kirkjuglugga. Glerlist 

Leifs má skipta í fjóra flokka; Pöntuð verk til dæmis á elliheimili, frjáls glerlistaverk, 

verk unnin fyrir opinberar stofnanir og verk fyrir kirkjur. 
86

 Hann hefur gert glugga 

fyrir Bústaðakirkju, Fossvogskapellu, kapellu kvennadeildar Landspítalans, 

Flateyrarkirkju, Prestsbakkakirkju, Ingjaldshólakirkju, Ytri-Njarðvíkurkirkju og tvo 

glugga í Reykhólakirkju. Auk þess hefur hann gert glugga fyrir flugstöð Leifs 

Eiríkssonar og fjölmörg verk erlendis.
87

 

Leifur stundaði nám við Myndlista- og handíðaskólann og fór í kjölfarið í 

glermyndadeild listaskólans í Edinborg.
88

  Í verkum Leifs má sjá áhrif frá breskri og 

þýskri glerlist. Verkin byggir hann á samspili forma, lína og lita. Oft má sjá 

ummynduð náttúruform eða fígúrur sem sýna oft bara vangasvipinn. 
89

  

Þegar Leifur stundaði nám við Myndlista- og handíðaskólann voru ný viðhorf 

hlutlægari myndlistar orðin sterkari en abstrakt myndlist sem var búin að vera ríkjandi 

í um tíu ár. Á þessum tíma eða á árunum 1962-66 fór formveröldin halloka fyrir 

skrímslum Errós, maskínum Jóns Gunnars, hurðinni hans Hreins og hjólkoppi 

Sigurjóns. Í verkum manna sem voru í Lista- og handískólanum á þessum tíma má sjá 

málamiðlun milli hins hlutlæga og óhlutlæga eða á milli nýja og gamla tímans.  Þessi 

málamiðlun lýsir sér að mestu leyti í samsteypu á flötum eða stílfærðum fígúrum og 

óhlutlægum formum. Grunnurinn að list Leifs er byggður á þessari málamiðlun.
90

 

Í  elstu teikningum Leifs má sjá eiginleika sem hafa fylgt honum og reynst 

honum vel alla tíð síðan en það er næmt litaskyn, kröftug teikning og gott auga fyrir 

aðal- og aukaatriðum. Einnig er hann með fjörugt ímyndunaafl og gott skopskyn. Það 

var þó í skólanum í Edinborg sem að sköpunargáfur hans voru leystar úr læðingi en 

þar komst hann í kynni við myndræn sjónarmið sem voru að hans skapi. Þessi 

sjónarmið koma sterklega fram hjá mörgum breskum listamönnum en kveikjan að 

 Gísli Sigurðsson, ,,Birtan gefur glerinu líf“ í Lesbók Morgunblaðsins, 24.12.1983. bls. 13.  
87 Dr. Gunnar Kristjánsson, ,,Ljós og gluggar”,  í Lesbók Morgunblaðsins, 30.03.1988, bls. 8-9. 

verkum þeirra eru smærri einingar náttúrunnar og er þar einblínt á ígrundun um hina 

stöðugu hringrás lífsins og hvernig þessar smærri einingar náttúrunnar eru stöðugt að 

taka á sig aðra mynd. Ummyndunin ræður þvi för í verkum þessarra listamanna 

ummyndunin er einnig grundvallareinkenni súrrealismans. Ummyndun hins lífræna 

og súrrealisminn eru kjarninn í glermyndalist Leifs. Stundum víkur hann þó frá þeirri 

stefnu til að koma til móts við þá umgjörð sem hentar hverju verki.
91

  

 

4.2. Steindir gluggar Bústaðakirkju 

Þegar gengið er inn kirkjuskipið taka á móti manni margir misstórir gluggar sem 

mynda eina stóra gluggaheild.   Glerið er skreytt með sterkum línum og kröftugum 

formum. Glerið er að mestu hvítt en rauðir, svartir og gráir litir eru einnig áberandi. 

Þungamiðjan er altarisglugginn á stafni arkarinnar. Leifur lét hengja upp kross sem 

hangir fyrir ofan altarið og tekur á móti manni líkt og opinn faðmur og er hann í sömu 

litum og steindu gluggarnir. Meginlínur glugganna liggja allar í átt að krossinum sem 

gerir krosstáknið enn sterkara. Gluggarnir eru abstrakt verk unnir með texta úr 

Opinberunarbók Jóhannesar í huga, eins og síðar verður rakið.
92

   

 

4.3. Vinnuferlið 

Mikilvægt er þegar ný kirkja er byggð er að gera ráð fyrir listaverkum og öðrum 

búnaði strax í upphafi. Þannig nást sterkustu heildaráhrifin. Listamaður og arkitekt 

þurfa að hefja samvinnu um leið og frumdrög að kirkjunni eru gerð. Þannig geta þeir 

skipst á skoðunum og fengið nauðsynlegar upplýsingar hvor hjá öðrum.
93

  Aðal 

kennari Leifs Breiðfjörð í listaskólanum í Edinborg, Sax Shaw lagði mikla áherslu á 

þennan arkitektóníska þátt glermyndagerðar eða samspil glermynda og bygginga. 

Leifi var því kennt að vinna forvinnuna vel, rannsaka sögu bygginganna, 

samfélagslegt hlutverk þeirra og byggingar í kring áður en glermyndagerðin hæfist.
94

 

Einnig lærði hann mikilvægi þess að skoða birtu, innréttingar og allt sem gæti haft 

Hildur, Kópavogur, 1981, bls. 29-30 

94 Aðalsteinn Ingólfsson, Leifur Breiðfjörð, bls. 10. 

áhrif á útkomu steinda glersins að innan sem utan. Þetta viðhorf hefur hann alltaf haft 

í heiðri. 
95

 

Þegar Leifur fær verkefni í hendurnar eins og að gera glugga fyrir opinbera 

byggingu líkt og Bústaðakirkju byrjar hann á því að fara á staðinn og skoða 

aðstæður.  Hann kemur aftur og aftur, skoðar birtuna að morgni, um miðjan dag 

og eftirmiðdaginn. 96  

 

Taka þarf tillit til fjögurra atriða varðandi birtu. Í fyrsta lagi þegar verkið nýtur fullrar 

dagsbirtu séð innan frá. Í öðru lagi þegar sama verk er lýst upp að innan að kvöldi til og 

dagsbirtu nýtur ekki lengur við. Hér er það endurvarp lita í gleri og teikning blýlína sem eru 

mikilvægustu atriðin. Í þriðja lagi verkið séð að utan að degi til. Þar er það spegilmynd 

verksins sem sést. Ávallt verður að taka mikið tillit til spegilmyndar hvers verks. Í fjórða lagið 

verkið séð að utan að kveldi til, lýst upp innan frá. Þetta eru mjög þýðingarmikil atriði sem 

þarf að taka tillit til svo að steint gler geti notið sín á öllum tímum sólarhrings.
97

 

 

Athuga þarf staðsetningu glugga en það skiptir miklu máli hvort heit sumarbirta eða 

köld norðanbirta komi til með að lýsa gluggana upp.
98

 Birtan á Íslandi er mun kaldari 

en á suðlægari slóðum. Leifur notar því heitari liti í glugga hér á landi heldur en hann 

myndi nota í suðrænni löndum. Ef glugginn snýr í sólarátt getur hann hinsvegar frekar 

notað kalda liti eins og bláan eða gráan. Ef það er fallegt útsýni notar Leifur glært gler 

með því litaða svo að útýnið njóti sín betur. 
99

   

Skoða þarf hversu mikla birtu steindu gluggarnir eigi að gefa, hvort þeir eigi 

að móta umhverfi kirkjunnar með litavali, þar sem þeir geta gefið heitan eða kaldan 

lit. Ef sett er gult gler í alla glugga í hvítmálaða kirkju verður allt gult sem kemur þar 

inn. Steindir gluggar geta því mótað birtu og liti kirkjunnar, aðallega að innan. Það 

þarf að passa að setja ekki of dökka glugga þannig að það verði ekki of dimmt inni í 

kirkjunni og þurfi að nota rafmagnsljós meðan dagsbirtu nýtur við til að lesa. Einnig 

þarf að passa að gluggar séu ekki of litsterkir en þá geta þeir dregið alla athygli til sín 

og borið ofurliði aðrar fíngerðar skreytingar kirkjunnar. 
100

Gluggar Bústaðakirkju snúa í sólarátt og valdi Leifur því að nota hvítt gler til 

að jafna birtuna inn í rýmið og notar hann liti á hógværan hátt. 
101

  

Einnig þurfti Leifur að huga að því að skapa jafnvægi milli þungrar og 

mikillar steinsteyptrar byggingar og glerlistaverks. Gluggarnir eru háir og mjóir og 

mátti ekki byrgja þá að miklu leyti svo að birtu nyti við inni í kirkjunni. Leifur notaði 

því að mestu glært gler og ópalgler til að næg birta kæmist inn í rýmið.
102

 Með notkun 

ópalglersins nýtur glugginn sín einnig að utan frá og líkist mósaík en þessi tegund 

glers var nýjung í glerlistinni á þeim tíma. Áður fyrr sáust litir steinda gluggans ekki 

utan frá og var aðeins hægt að sjá blýlagningarnar. 
103

 

Varðandi myndefnið skiptir það Leif ekki mestu máli hvort verkið segi 

einhverja sögu, heldur sé það hið formræna sem skiptir máli, það sem er ,,hreint 

myndrænt“ eins og hann orðar það.  Leifur segist ekki fara í sérstakar stellingar þegar 

hann vinnur að kirkjulist en segir þó að það sé hægt að ýta undir trúarleg hughrif með 

litanotkun og stundum sé notast við tákn. 
104

  Oft er það ósk sóknarnefndar eða 

prestsins að fá glugga með sögulegu eða táknrænu myndefni en í mörgum tilfellum 

hæfir ekki táknrænt eða hlutlægt myndefni. Æskilegra sé þá að gera óhlutlægt verk í 

nánum tengslum við byggingarstíl kirkjunnar þannig að það séu litir, form og rétt 

birta sem gefa verkinu gildi.
105

 

Það skiptir meira máli að steindur gluggi sé gott listaverk, en að leggja aðaláherzlu á sögulegt 

eða táknrænt inntak, sem oft getur heft sköpunargáfu listamannsins og kirkjan fengi þar af 

leiðandi vont verk með ófullnægjandi sögulegu eða táknrænu inntaki.
106

 

 

Eins og áður kom fram er glerlistaverk Bústaðakirkju unnið úr texta úr 

Opinberunarbók Jóhannesar.  Erfitt er hins vegar að ráða úr hvað myndefnið á  

nákvæmlega að tákna en Leifur telur að formhyggjan nægi og það þurfi ekki að nota 

tákn eða að segja sögu. ,,Listin býr til sinn eigin heim og er ekki til þjónustu nema 

sem trúverðug list. Boðskapur hennar er enginn annar”. 
107

   

Stundum við gerð steindra glugga eru táknræn myndefni vandlega falin. Það sé vegna 

þess að óhlutlægt myndefni falli vel að tjáningarmiðli nútímakirkjunnar. Í eldri 

kirkjum býður byggingarstíll og umhverfi frekar upp á hlutlæga myndtúlkun.
108

 

Það er ekki eftirsótt lengur að biðja um glerlistaverk með Biblíusögunum.  

Í dag verður glerlistamaður að leita annarra leiða til að koma til móts við þrá nútímamannsins 

eftir æðri sannleik, kraftbirtingu guðdómsins. Viðvarandi vísindahyggja hefur vísast útrýmt 

bókstafstrúnni á upprisuna, engla og kraftaverk. Því verður listamaðurinn að skapa ný tákn, 

nýtt myndmál, sem dugar til að koma til skila fögnuði sínum og æðstu tilfinningum.
109

 

 

Nú hafa verið talin upp þau atriði sem Leifur þurfti að hafa í huga að til að útkoma 

verksins yrði sem best. Þegar þeim rannsóknum var lokið hófst mikil teiknivinna þar 

sem hver hugmynd var skoðuð fram og tilbaka og drög lögð fram fyrir vini og 

vandamenn. Síðan var tekin lokaákvörðun um hvaða teikning yrði fyrir valinu og við 

tók vinnuferlið þar sem glerið var unnið en meðalstórt verk getur tekið margar vikur 

að vinna. Koma þarf glugganum á áfangastað og er það flutt í mörgum pörtum. Þegar 

glermyndin er komin á sinn stað er fyrst hægt að sjá hvort að vel hafi til tekist, ólíkt til 

dæmis myndlistamanni sem málar málverk, hann málar venjulega ekki mynd með það 

í huga hvernig hún muni líta út hjá tilvonandi eigendum.
110

 

 

Í augum Leifs er glermyndagerð fyrst og fremst myndlist en ekki iðngrein. Hún er 

háðari ytri aðstæðum en flestar aðrar listgreinar svo sem staðsetningu, sérstökum 

vinnuskilyrðum og lýsingu og eru það þessi atriði sem ákvarða hvort gluggi sé vel 

heppnaður eða ekki.
111

  Samspil arkitektúrs og steindu glugganna í Bústaðakirkju er 

talinn óaðfinnanlegur og eru þessir þættir því taldir vel heppnaðir. Gluggarnir falla vel 

inn í arkitektúr kirkjunnar og glæða móderníska umhverfið meira lífi. 

5. Samanburður og lokaorð 

Kópavogskirkja og Bústaðakirkja eru mjög ólíkar kirkjur en þær fylgja báðar 

módernískum hugmyndum. Báðar nýta þær ný efni byggingarlistar einkennandi fyrir 

tuttugustu öld, stál og steinsteypu til fullnustu og fylgja ekki hinu hefbundna 

kirkjuformi. Kirkjurnar eru einnig hannaðar með góðan hljómburð í huga og báðar 

byggðar eftir hugmyndum um félagslegra kirkjustarf og bjóða uppá rúmgóða kirkju 

og aðstöðu fyrir safnaðarheimili og almennt kirkjustarf.  

Glerlistaverkin er bæði mjög stór, þau móta að miklu leyti umhverfi 

kirkjunnar og eru þannig hluti af arkitektúrnum. Verk Gerðar breytir þó jafnvel enn 

meira umhverfinu heldur en verk Leifs þar sem litirnir sem hún notaði eru mun dekkri 

og birtan inni í kirkjunni þar af leiðandi minni. Gerður skapar dulrænt andrúmsloft 

með bláum og rauðum tónum en verk Leifs er mun ljósara og notar hann að mestu 

hvítt gler en einnig gráan, svartan og rauðan lit. Birtan í kirkjunni dreifist því vel inni. 

Þrátt fyrir að glerlistaverkin eru hluti af arkitektúrnum þá standa þau samt sem 

sjálfstæð listaverk. Bæði verkin eru óhlutbundin og því falla þau ekki endilega undir 

flokk kirkjulistarinnar. Bæði leggja þau áherslu á að formin, línurnar og litirnir skapi 

sinn eigin heim og það þurfi ekki að réttlæta listaverkið á annan hátt en að vera 

trúverðug list. 

Leifur lærði í Edinborg að leggja mikla áherslu á samstarf arkitekts og 

listamanns og er hægt að finna margar greinar og bækur þar sem hann fjallar um 

mikilvægi þess að vinna forvinnuna vel með því að kynna sér aðstæður og skoða 

birtuna á mismunandi tímum, að  innan og utan. Gluggarnir er taldir falla vel inn í 

arkitektúr kirkjunnar og því taldir vel heppnaðir. 

Það virðist ekki hafa verið jafn mikil áhersla á þetta samstarf í vinnubrögðum 

Gerðar.  

Gerður var búsett í Frakklandi þegar hún vann gluggana en það hafa eflaust ekki verið 

góð samskipti á milli Gerðar og þeirra sem unnu að kirkjunni. Þegar Gerður gerði 

tillögur að altaristöflu Kópavogs hafði hún ekki fengið nein fyrirmæli um hvernig 

altaristaflan ætti að vera þrátt fyrir að presturinn hefði óskað eftir fígúratívu verki sem 

sýndi fótaþvottinn. Þar af leiðandi komst ekki á samstaða um að gera altaristöflu í 

kirkjunni. Einnig segir Hörður Bjarnason, einn af arkitektum kirkjunnar, í viðtali að 

honum þyki gluggarnir of kaþólskir og hann hefði viljað að gluggarnir hefðu  verið 

ljósari svo að dagsbirtan nyti sín betur. Þetta segir manni að það hefur ekki verið neitt 

samstarf þeirra á milli um hvernig gluggarnir ættu að vera og Gerður fengið frjálsar 

hendur í gerð glugganna. Ef til vill hefði það verið betra ef samstarfið hefði verið 

nánara en gluggarnir voru eftir innsetningu gagnrýndir fyrir að vera of dökkir og voru 

þá neðstu hlutar þeirra lýstir.  

Þrátt fyrir þessa gagnrýni þá þykir Kópavogskirkja sérstaklega fögur. Eins og áður 

segir þá þótti arkitekti kirkjunnar at mati gluggarnir vera of kaþólskir, en að mínu 

mati kallast þeir á við bogaform kirkjunnar sem minna á gotnesku bogaformin.  

Staðsetning glugga Bústaðakirkju er á mjög góðum stað og er magnað að sitja á 

kirkjubekknum og sjá fyrir sér kirkjurýmið sem örk og horfa á glerlistaverkið á stafni 

arkarinnar.   Líkt og í Kópavogskirkju þá tóna litir glugganna við 

innanhússstokksmuni kirknanna og myndast því ein heild á allt kirkjurýmið. 

Mynd nr. 1 Neskirkja 

 

Mynd nr. 2 Kópavogskirkja 

Mynd nr. 3 Krists kirkja, Minneapolis 

 

 

Mynd nr. 4 Krists kirkja, Minneapolis 

Mynd nr. 5 Bústaðakirkja 

Mynd nr. 6 Gluggar Kópavogskirkju 

Myndir nr. 7 - 11 Gluggar Bústaðakirkju 

